Nafarroako Parlamentuko Mahaiak, 2017ko otsailaren 27an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako galdera, Nafarroako Ospitaleguneko elikagaiak platerera eramateko, banatzeko eta garbiketarako zerbitzua lizitatzeko erabili diren irizpideei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko otsailaren 27an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Teresa Sáez Barrao andreak, Legebiltzarreko Erregelamenduan xedatuaren babesean, honako galdera hau aurkezten du, Osoko Bilkuran ahoz erantzun dakion.

Zer irizpide baliatu dira Nafarroako Ospitaleguneko elikagaiak platerera eramateko, haiek banatzeko eta garbiketarako zerbitzua lizitatzeko?

Jaso eta errespetatu al dira klausula sozialak eta lanbide-arlokoak, jasota daudenak urtarrilaren 22ko 1/2015 Foru Legean, klausula administratiboen agirietan klausula sozialak sartze aldera Kontratu Publikoei buruzko ekainaren 9ko 6/2006 Foru Legea aldatzen duen horretan eta, zehazki, lege horren 49. artikuluan?

Nafarroako Parlamentuak, 2016ko martxoaren 10ean egindako bilkuran, erabaki bat onetsi zuen, zeinaren bidez Nafarroako Gobernua premiatu baitzuen lizitazio-prozeduretan gizarte- eta ingurumen-klausulak zehatz zitzan, produktu horiek erostean edo zerbitzu horiek kontratatzean ez dakion prezioari soilik errepara, esleipen-irizpide gisa, eta eskaintzen gizarte- eta ingurumen-alderdiak ere har zitezen aintzat. Bete al da erabaki hori?

